
02. januar 2020 

 

 

Inatsisartut Suleriaasianni § 37, imm. 1 naapertorlugu, Naalakkersuisunut apeqqutit uku 

saqqummiuppakka: 

 

Naalakkersuisunut apeqqutit: 

 

1. Eqqumiitsuliornermut aningaasaateqarfimmik pilersitsinissamut periarfissaq 

akuerineqaqqammersup atornissaanut Naalakkersuisut pilersaaruteqarpat? 

 

2. Soqutigisaqartunik siammasissumik akuutitsinissamik Naalakkersuisut 

qulakkeerinninnissaat naatsorsuutigalugu, eqqumiitsuliornermut 

aningaasaateqarfimmik pilersitsinissap qanoq sivisutigisumik isumagineqarnissaa 

Naalakkersuisut naatsorsuutigaat? 

 

3. Naalakkersuisut akissuteqaataat tunuliaqutaralugu “inuuneq naallugu pisartagassat” 

pilersinneqarnissaannik suliaq Naalakkersuisut nassuiaateqarfigissagaat 

kissaatigineqarpoq. 

 

4. Inuuneq naallugu pisartagassat sinaakkutaannut suut iluaqutaasumik 

ilanngunneqarsinnaanerat Naalakkersuisunit nassuiaatigineqassasoq 

kissaatigineqarpoq (ass. isertitanik nalimmassaaneq, agguaassinermi toqqammaviit 

il.il.)  

(Inatsisartunut ilaasortaq Peter Olsen, Inuit Ataqatigiit) 

 

Tunuliaqutaq:  

Eqqumiitsuliornermik ingerlatsineq pillugu Inatsisartut inatsisaata allanngortinneqarnera pillugu 

Inatsisartut inatsisaat nr. 25, 28. november 2019-imeersup suliarineqarneranut atatillugu inuuneq 

naallugu pisartagassaq oqallisigaara. Naalakkersuisut aappassaaneerinninnermut atatillugu 

akissuteqaamminni attuumassuteqartunik attaveqarnermikkut tunniussassap taassuma 

pilersinneqarnerata pitsaaqutai pitsaanngequtaalu pillugit oqaloqatiginnilersaarnerat, tassunga 

atatillugu iluarisimaarlugu paasivara. Apeqqutit siuliani saqqummiussakka aqqutigalugit, inatsisip 

allannguutaata akuerineqarnerata kiisalu Inatsisartut taanna pillugu isumaqatiginninniarnerisa 

kingunerisaannik Naalakkersuisut suliaasa nassuiaatigineqarnissaat taamaalillunga kissaatigaara.   

 

Apeqqutit ullut suliffiusut qulit iluanni akineqarnissaat qinnutigaara. 

 

 


